Bæjarráð  Hveragerðisbæjar


Fundargerð 502. fundar


Ár 2009, fimmtudaginn 16. júlí  kl. 8:00 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Eyþór H. Ólafsson og Róbert Hlöðversson.
Ennfremur sat fundinn Aldís Hafsteinsdóttir, bæjarstjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. Forsætisráðuneytinu frá 29. júní 2009.



Í bréfinu er gerð grein fyrir nýjum verklagsreglum við greiðslu ríkisins á 

útlögðum kostnaði sveitarfélagsins vegna jarðskjálftans 2008.


Lagt fram til kynningar.

1.2. Samgönguráðuneytinu frá 8. júlí 2009.


Í bréfinu sem er svar við bókun bæjarráðs frá 2. júlí sl. kemur fram 


að ekki hefur verið tekin ákvörðun um forgangsröðun framkvæmda 

en unnið er að því að meta og raða framkvæmdum með hliðsjón af 


stöðu ríkisfjármála. 


Lagt fram til kynningar.

1.3. Samgönguráðuneytinu frá 29. júní 2009.


Í bréfinu er tilkynnt að ráðuneytinu hafi borist stjórnsýslukæra frá 


Sigfríði Sigurgeirsdóttur, þar sem kærð er ráðning Grunnskóla 


Hveragerðis í tvær stöður deildarstjóra skólans. 



Bæjarráð felur skólastjóra ásamt bæjarstjóra að gefa umbeðna umsögn 

um kæruna.  

1.4. Sambandi íslenskra sveitarfélaga frá 30. júní 2009.


Í bréfinu er gerð grein fyrir mikilvægi þess að sveitarfélög skili 


umbeðnum upplýsingum um fjármál sveitarfélaga til Sambandsins.



Lagt fram til kynningar.
1.5. Undirbúningsnefnd sýningar um störf Högnu Sigurðardóttur frá 10. júlí 2009.


Í bréfinu er beðið um fjárstuðning sveitarfélagsins vegna yfirlitssýningar 

sem halda á í tilefni af áttræðisafmæli Högnu Sigurðardóttur arkitekts.



Því miður sér bæjarráð sér ekki fært að verða við erindinu. 

1.6. Hlyni Kárasyni frá 10. júní 2009 (Frestað á fundi bæjarráðs þann 18. júní 2009)


Í bréfi sínu óskar Hlynur Kárason eftir því að fá að skila inn lóðinni 

að Smyrlaheiði 56.



Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki. 
2. Fjárhagsleg málefni:


2.1.
Minnisblað frá Lögmönnum Suðurlandi vegna Brekknaheiðar 21 


frá 8. júlí 2009. 



Í bréfinu er gerð grein fyrir dómi Héraðsdóms Suðurlands frá 2. júlí 


2009 í máli Halldórs Þorvaldssonar gegn Hveragerðisbæ þar sem krafist 


var bóta vegna lóðarinnar Brekknaheiðar 21 sem í dag liggur undir 



Valsheiði að hluta. Hveragerðisbær telur lóðina vera eign bæjarins þar 


sem makaskiptasamningur frá árinu 1986 liggur fyrir.  Ljóst er þó að 


lóðin virðist hafa verið tvíseld þar sem afsal Halldórs er frá 1977. 



Niðurstaða dómsins var að Hveragerðisbæ beri að greiða Halldóri 



Þorvaldssyni 3.285.634,- ásamt dráttarvöxtum frá dómsuppsögudegi til 


greiðsludags og 800.000 krónur í málskostnað. 



Bæjarráð samþykkir að una þeim dómi sem féll í Héraðsdómi Suðurlands, 



þann 2. júlí s.l. í máli Halldórs Þorvaldssonar á hendur Hveragerðisbæ að því 


gefnu að stefnandi áfrýi málinu ekki. Verði málinu áfrýjað af hálfu stefnanda 


er bæjarstjóra í samráði við Lögmenn Suðurlandi falið að taka afstöðu til 



gagnáfrýjunar. Þá er Lögmönnum Suðurlandi einnig falið að gæta hagsmuna 


Hveragerðisbæjar vegna endurkröfu bæjarins á hendur þeim sem gerðu 



umræddan makaskiptasamning við bæjarfélagið árið 1986 en þeir hinir sömu


virðast hafa selt Halldóri sömu spildu árið 1977.

2.2.
Rekstraryfirlit fyrstu sex mánuði ársins 2009.



Lagt fram til kynningar en stefnt er að því að vinna við endurskoðun 


fjárhagsáætlunar hefjist í september. 
3. Verkfundagerðir:

3.1. Gatnagerð Hveragerði 2009  frá 13. júní 2009.



Fundargerðin samþykkt samhljóða. 
 

Fundargerð upp lesin og samþykkt. 

Fleira ekki gert og fundi slitið kl. 9:30.

Eyþór H. Ólafsson, (sign)



Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign.)

